
ЯККА КУРАШ СПОРТЧИЛАРИДА МУСОБАҚА ОЛДИ ПСИХОЭМОЦИОНАЛ 
ЎЗГАРИШЛАР ВА УЛАРНИНГ АХАМИЯТИ 

 
Эрнаева Г.Х., Махаматжанова Н.М. 

Республика Спорт тиббиёти илмий- амалий Маркази 
Тошкент Тиббиёт Академияси 

 
Бугунги кунда кўплаб спорт турларида спортчиларнинг жисмоний ва руҳий 

кўрсаткичлари юқори спорт натижаларига эришишда принципиал аҳамият касб этиб 
келмоқда. Мусобақага тайёргарлик спортчиларнинг бир вақтнинг ўзида жисмоний, тех-
ник, тактик ва психологик тайёргарлигини ўз ичига оладиган жараёндир. Спортчилар-
нинг психологик имкониятларини ўрганиш соҳада фаол тадқиқотлар олиб бориш, улар-
нинг ижобий натижалари учун психодиагностик сновдан ўтказиш ва руҳан соғлом 
спортчи тайёрлашга катта эътибор қаратиш лозим. Спорт психодиагностикасининг та-
лабларидан келиб чиққан ҳолда ҳар қандай техниканинг асосий қиймати спортчилар-
нинг муҳим психологик хусусиятларини етарли даражада ўлчаш ва шу асосида асосий 
амалий вазифаларни танлаш, спорт қобилятларини диагностика қилиш ва спортчининг 
функционал ҳолатини баҳолаш, мусобақа олди тайёргарлик даражасини аниқлашни 
тавсия этади. Спортчиларда старт олди хаяжони, хавотир, қўрқув ва апатия каби пси-
хоэмоционал ўзгаришлар уларнинг ўз кучига ишонмаслиги, булажак мусобақалар ха-
кида доимий хавотирли фикрларда бўлиши, ўз тайёргарлиги ва мусобақага чикишидаги 
муваффакияти буйича шубха гумонлар қийнаши билан характерланади. 

Тадқиқот мақсади: Спортнинг таэквондо тури билан шуғулланувчиларда старт 
олди психоэмоционал ўзгаришларини психодиагностик баҳолаш. 

Тадқиқот материаллари ва методлар: Тадқиқотимизга Таэквондо Миллий ассо-
циациясида шуғулланиб келаётган 42 нафар ва ЎзМУ Таэквондо ва спорт факултетида, 
таэквондо спорт тури билан шуғулланаётган 62 нафар спортчилар жалб қилинди. Тек-
ширилувчиларнинг ўртача ёши 21±4,1 ёш. Улардан 78 нафари эркак киши ва 26 таси аёл 
спортчиларни ташкил қилади. 

 Спортчиларнинг психоэмоционал статусини баҳолаш учун психологик суҳбат, тиб-
бий-психологик анкета, Вейн сўровномаси ва С.Д.Спилбергер Й.Л.Ханин саволномасидан 
фойдаланилди. Спортчилар билан психолодиагностик текширувлар 2.5 ой давомида 
олиб борилди. Тадқиқотнинг барча иштирокчилари шу спорт тури бўйича тоифага эга 
спорт усталари ва номзодлари хисобланшади. 

Тадқиқот натижалари ва таҳлиллар. Таэквондочи спортчиларда тиббий психо-
логик диагностикани психологик сухбат, психологик анамнез ва юқоридаги тестлар 
орқали амалга оширилганда қуйидагича натижаларни берди:“Спилбергер- Ханин” шка-
ласи бўйича (n=104) реактив хавотирнинг даражаси қуйидагича; енгил 42.3%, ўрта 
30.9%ни ташкил этган бўлса, оғир даражадаги реактив хавотир 28.6%га тенг бўлди. Маз-
кур шкала бўйича шахсий хавотир кўрсаткичлари таҳлилига кўра, спортчиларда енгил 
даражадаги хавотир 66,6%ни, ўрта даражадаги хавотир 28,5%ни ташкил этган бўлса, 
кучли даражадаги хавотир 4,7%га тенг бўлди.  

Вейн сўровномаси бўйича (n=104) спортчилардан 47тада нормал ҳолат аниқланган 
бўлса, 57 та спортчида вегетатив дисфункция ҳолати аниқланди. 

Юқоридаги натижалардан кўриниб турибдики спортчиларда старт олди ҳолатида 
реактив хавотир ва вегетатив дисфункция кўрсаткичларининг баланд бўлишини 
аниқладик. Ўз вақтида аниқланган ва даво топилган ҳоллардагина спортчи машғулот-
лари ва мусобақаларига салбий таъсирини кўрсатмайди. 

Хулоса. Ўтказилган тадқиқот натижаларига кўра, таэквондочи спортчиларда тиб-
бий-психологик диагностика орқали старт олди психоэмоционал ўзгаришларни эрта 
босқичлардаёқ (тиббий кўрик вақтида) аниқлаш зарур. Ўз вақтида аниқланган ва даво 
топилган ҳоллардагина спортчи машғулотлари ва мусобақаларига салбий таъсирини 
кўрсатмайди.  


